
1. በአላህ ኢባዳ ላይ የሚደረገው ትዕግስት ሲሆን ከዚህ ክፍሉ ግዴታው የግዴታዎቹን መወጣት

የሚያስችለውን ያህል ነው፡፡ የሚወደደው ደግሞ እኒህ ውሳኔዎች ላይ የሚወዱትን ለመተግበር

የሚያስችለው የትግዕስትን ክፍል ነው፡፡

2. አላህ ከከለከላቸው ነገሮች መታገስ ነው ከዚህም ክፍል ግዴታ የሚሆነው የተከለከሉትን

መተው ሲሆን የሚወደደው የሚጠሉትን መተው ነው፡፡

3. በአላህ ውሳኔዎች ላይ የሚደረገው ትግዕስት ነው፡፡ ከዚህም ክፍል ግዴታው ምላስን

ከማማረር መቆጠብንና ልቦናን ከመቃወምና ከመጥላት መከልከልና አካላትን ደግሞ አላህ

የማይወዳቸውን ሙሾ ማልቀስ አንገትዩን መቅደድና ደረትን መምታት ከመሳሰሉት ነገሮች ሁሉ

መቆጠብ ነው፡፡ ከዚህ ክፍል የሚወደደው የአላህን ውሳኔ በልቡ አሚን ብሎ መቀበል ነው፡፡



• አመስጋኝ የሆነ ሐብታም ነው ወይስ ታጋሽ የሆነ ደሃ ነው የሚበልጠው?

• እዚህ ላይ አንድ ወሳኝ ጥያቄ ይነሳል፡፡ እሱም ፡-

• የትኛው ይበልጣል ሐብታም ሆኖ የሚያመሰግን ወይንስ ደሃ ሆኖ የታገሰ?
• ሐብታም ገንዘቡን ለኸይር ካዋለው ወይም ለዚሁ ጉዳይ ካስቀመጠው ከታጋሹ ድሃ

ይበልጣል፡፡ ብዙውን ገንዘብን በተፈቀዱ ነገሮች የሚያውል ከሆነ ደግሞ ታጋሹ ድሃ

ይበልጣል፡፡

• ነቢዩ ሙሐመድ () አህመድ በዘገቡት ሐዲስ ‹‹እየበላ የሚያመሰግን እንደ ታጋሽ

ፆመኛ ነው ›› ብለዋል፡፡



• ሪዷ፡- ሪዷ ማለት ባገኘው ነገር ወዶ መቀበል ሲሆን ተግባሩ ከተከሰተ በኋላ

ነው፡፡

• የአላህ ውሳኔ ወዶ መቀበል ከከፍተኛ ደረጃዎች መካከል አንዱ ነው፡፡

• ይህም የሚሆነው ለአላህ ከፍተኛ ፍቅርና በእሱ ላይ ጠንካራ ተወኩል ሲኖረው

ነው፡፡ የደረሰበትን ችግር እንዲያነሳለት አላህን መለመን ከሪዷ ጋር አይቃረንም፡፡


